
Atugarissaarnermik naammagisimaarinninnermillu misissuinerit pillugit § 37 
naapertorlugu apeqqutip nr. 2018-131-ip akineqarnera 

Ulloq unnuarlu paaqqinnittarfinni Namminersorlutik Oqartussanit pigineqartuni sulisut 
akornanni atugarissaarnermik naammagisimaarinninnermillu misissuisoqarsimanera 
pillugu apeqqutigisannut qujanaq. 

1. Naalakkersuisut ullukkut unnuakkullu paaqqinnittarfiit Naamminersor­
nerusuniit pigineqartuni pillugit suliassaq, tassalu sulisut 
atugarissaarnerat pillugit misissuinissat aallartinniarlugit atulersissallugit 
isumaliutiginninnerat sumummita killippat? 

Kalaallit Nunaanni sullivinnik nalilersuinerit pillugit inatsisit atuuttut malillugit 
kingusinnerpaamik ukiut pingasut allortarlugit sullivinnik 
nalilersuisoqartartussaavoq. Tamatuma saniatigut ukiumut ataasiartumik 
malitseqartitsisoqartartussaavoq. Ulloq unnuarlu paaqqinnittarfinni 
Namminersorlutik Oqartussanit pigineqartuni tamani sullivinnik 
nalilersuisoqartarpoq. Atugarissaarneq pillugu misissuisoqartarnissaanik 
inatsisitigut pisussaaffiliisoqanngilaq. 

2. Misissuinissat taamaattut APV-mik tunngaveqarluni inatsisikkullu 
aallaave-qarluni misissuinissanut tunngatinneqassappata 
(tassunngaluunniit atasumik), minnerpaamik ukiut pingasukkaarlugit 
ingerlanneqassappata, aningaasartuutigissamaakkaanut ilassutissat 
missiliunnarlugit qanormita annertutigissangatinneqarpat? 

Sullivinnik misissuisarnerit ingerlatsinermut ilaapput, taamaattumillu tassunga 
aningaasanik immikkut immikkoortitsisoqarneq ajorpoq. 

3. Naalakkersuisut Namminersornerusut suliffeqarfiutaani ullukkut 
unnuakkullu paaqqinnittarfinni najugaqartut ilaqutaasullu 
atugarissaarnerannik misissuinissamik isumaliutiginninnerat sumummita 
killippat? 

2015-imi akissuteqartoqarnerata kingorna ulloq unnuarlu paaqqinnittarfeqarneq 
allatut aaqqissuunneqarsimavoq, ullumikkullu Isumaginninnermut 
Aqutsisoqarfimmit isumagineqarluni. Meeqaat tapersersorneqarnissaannut 
inatsisip nutaap akuersissutigineqarneranut atatillugu Isumaginninnermut 
Aqutsisoqarfiup, ulloq unnuarlu paaqqinnittarfiup ulloq unnuarlu 

27-06-2018 

Suliap nr. 2018 - 13786 

Akl.id. 8181846 

Postboks 260 

3900 Nuuk 
Oqarasuaat (+299) 34 5000 

Naqitanik nassitsigasuaat +299 

346666 

E-mail: iniian@nanoq.gl 
www.naalakkersuisul.gl 



paaqqinnittarfittut akuerineqarnissaanut atatillugu, pitsaassutsit suut 
piumasaqaataassanersut ukkatarisarpaa. 

Najugaqartut qanigisaasullu naammagisimaarinninnersut paasiniarlugu 
immikkut naammagisimaarinninnermik misissuisoqarneq ajorpoq. Najugaqartut 
qanigisaasullu ilanngunneqarnissaat perorsaanermi pissusissamisoortumik 
ilaatinneqartarpoq, tamatumuuna ulloq unnuarlu paaqqinnittarfinnit neqeroorutit 
tunniunneqartartut pitsaassusaat qulakkeerneqassammat. 

Angajoqqaat innuttaasullu (najugaqartut 18-it inorlugit ukiullit) 
ilanngunneqartarnerannut atatillugu ulloq unnuarlu paaqqinnittarfimmiinnerminni 
iliuusissatut pilersaarutip katsorsaanissaanermullu pilersaarutip 
suliarineqarneranni ilaatinneqarnissaat inatsisitigut piumasaqaataammat 
maluginiarneqassaaq. Tamatuma saniatigut, najugaqartut annertuumik 
innarluutillit 18-leerersimasut pineqartillugit, angajoqqaat ataavartumik 
ilaatinneqartarnerat nalinginnaasuuvoq. Ulloq unnuarlu paaqqinnittarfimmi 
najugaqartup pisariaqartitai suliamut tunngassuteqartut isumagineqarnissaat, 
ilaatitsinermi pineqartarput. 

4. Atugarissaarnissamik misissuinissanut aningaasartuutigissamaakkat 
qanormita missiliorlugit annertussuseqassanngatippat, s.a. misissuinissat 
ukiut marluk allortarlugit ingerlanneqassasuuppata? 

Tamanna pillugu naatsorsuisoqarnikuunngilaq. 

Inussiarnersumik inuulluaqqusillunga 

Med venlig hilsen 

Anthon Frederiksen 

